
Мастацкая культура Сярэдніх вякоў зʼявілася прамой «спадкаемніцай» 
Антычнасці. Аднак, напоўненая містычнасцю і таямнічасцю, узнёслая па све-
таўспрыманні, сярэдневяковая культура ў аснову ўсіх дзеянняў чалавека 
паставіла духоўны пачатак.

Што такое Сярэдневякоўе? Тэрмін «Сярэднія вякі» быў прапанаваны 
навукоўцамі ў XV стагоддзі. Такую назву атрымала эпоха, якая раздзяляла 
антычны свет і Новы час. У параўнанні з антычнай сярэдневяковая культура 

ўяўлялася гісторыкам змрочнай і невуцкай. 
Але з цягам часу міфы пра «цёмнае» Сярэд-
невякоўе былі развеяны: вучоныя разгледзелі 
ў ім унікальныя, непаўторныя рысы.

Сярэдневяковая культура ўзнікла на 
тэрыторыі, дзе некалі панаваў Вялікі Рым, і паступова ахапіла ўсю еўрапейскую 
прастору. Велічыня тэрыторыі абумовіла яе неаднародны характар. Асновай 
сярэдневяковай культуры стала перапляценне часткова захаваных традыцый 
Антычнасці з ідэямі хрысціянства і светапоглядам варварскіх народаў.

Сярэдневяковая культура была супярэчлівай. З аднаго боку, яна ўсхваляла 
фізічную моц, доблесць і адвагу воіна, эталонам якога быў рыцар. З іншага — 
адмаўляла ўсялякую варожасць і апявала свецкую супакоенасць у адпаведна-
сці з хрысціянскай верай.

Эпоха Сярэдніх вякоў вядзе 
сваё летазлічэнне з V па 
XV стагоддзе.

§ 1. Эпоха Сярэдневякоўя: пошук духоўнасці ў мастацтве

Евангеліст Мацвей.  
Мініяцюра Евангелля

Эбо (816—835 гг.)

В погоне за стихом, за ускользнувшим словом,
Я к замкам уходить люблю средневековым.
Мне сердце радует их сумрачная тишь,
Мне любы острый взлёт их чёрно-сизых крыш.

Тэафіл́ь Гацьé (1811—1872 гг.)

Раздзел 1

Тайны мастацтва  
Сярэдніх вякоў

Крыніцы Іх уплыў на культуру Сярэдніх вякоў

Антычная
спадчына

Антычная культура ў перыяд Сярэдневякоўя не 
знікла бясследна. Яе асноўныя дасягненні — ідэі 
адукацыі, асновы філасофіі, кнігі, пераклады — былі 
захаваны, пераасэнсаваны ў культуры свайго часу.

Хрысціянства Пад уплывам хрысціянскай рэлігіі склалася новае 
светаадчуванне. Чалавек успрымаўся як выканаўца 
Божай волі. У цэнтры свету — вечны і нязменны 
Бог-Творца. Чалавек жа абвешчаны «рабом Божым». 
Хрысціянскае светаадчуванне знайшло адлюстра-
ванне ў мастацтве. Асноўнымі ў мастацтве сталі 
тэмы, якія схіляюць да глыбокага разважання і су
зірання «вечных» вобразаў. Перавага аддавалася ду-
хоўнаму пачатку.

Культура 
варвараў

Звычаі, вераванні і мастацтва варварскіх народаў, 
падфарбаваныя матывамі старажытнаўсходніх куль-
тур, сталі важнай крыніцай культуры Сярэдніх вякоў. 
Магутная імперыя рымлян з імі не лічылася. Аднак 
дасягненні варвараў у новых гістарычных умовах 
істотна ўзбагацілі мастацкую мову Сярэдневякоўя.

Успомніце з урокаў гісторыі асноўныя падзеі, якія аказалі ўплыў на развіццё 
культуры Сярэдневякоўя. 

Абарончае дойлідства. Пастаянныя войны і ўдасканаленне баявой тэхнікі 
вымушалі мяняць сістэму ўмацаванняў паселішчаў і гарадоў. Новым тыпам 
абарончага дойлідства ў эпоху Сярэдневякоўя стаў замак.

Феадальны замак* уяўляў сабой абарончае збудаванне замкнутага тыпу. 
Па яго вонкавых межах ішла магутная крапасная сцяна, увенчаная зубцамі. 
Некаторыя замкі мелі два рады сцен, узведзеных на адлегласці некалькіх ме-
траў адна ад адной. Прастора паміж імі зʼяўлялася пасткай для праціўніка, які 
штурмаваў замак. Вуглы сцен умацоўваліся вежамі з байні́цамі — праёмамі ў 
сцяне, створанымі для абаронцаў замка. Агляд адтуль на ворага, які акружаў 
замак, быў найбольш шырокім. Наверсе крапасных сцен рабілі галерэю, над 
якой часам будавалі драўляны навес. Найбольш умацаваным элементам замка 
зʼяўляўся ўваход. Ён меў альбо адну вежу — над варотамі, альбо дзве — па 
абодва бакі варот.

*	 Вылучаныя курсівам словы не патрабуюць завучвання на памяць.

Правообладатель Адукацыя і выхаванне

Венсéнскі замак 
з данжонам, 
Францыя  
(XII—XIV стст.)

Замак Каркасон, Францыя (XII—XIV стст.)

Цікавы факт

З XIII стагоддзя на ка-
менных падлогах храмаў 
Заходняй Еўропы пачалі 
ўвекавечваць імёны і 
партрэты дойлідаў.

На тэрыторыі замка размяшчаліся розныя гас-
падарчыя пабудовы, калодзеж і данжон — жыллё 
феадала ў форме вежы, якая мела 2—3 паверхі. 
Узводзілі данжон у найбольш недаступных месцах. 
Да ўвахода, размешчанага на другім паверсе, пры-
стаўлялася лесвіца. А ніжні ярус выкарыстоўваўся 
для захоўвання зброі, прадуктаў харчавання, вады. 
Тут жа знаходзіўся калодзеж. Феадал уладкоўваўся 

на другім ці трэцім паверсе. Данжоны ўяўлялі сабой вежы чатырохвуголь-
най, круглай або васьмівугольнай формы, мелі вузкія байніцы і невялікія  

Замак Пʼерфон, 
Францыя (канец 
XIV — пачатак  
XV ст.)

аконныя праёмы. Некаторыя данжоны, як і крапасныя сцены замка, завяршаліся  
зубцамі.

На змену феадальным прыйшлі каралеўскія замкі. Праўда, многія з іх былі 
больш падобныя на раскошныя палацы, чым на збудаванні, якія павінны аба-
раняць сваіх уладальнікаў. Яны не адпавядалі свайму прамому прызначэнню, 
а служылі хутчэй дэкаратыўным мэтам. Так, напрыклад, архітэктурныя формы 
французскага замка Пʼерфóн, у параўнанні з феадальнымі замкамі, былі больш 
вытанчанымі. Нягледзячы на ярка выражаны баявы дух, у іх праявілася рэспек-
табельнасць — новая рыса сярэдневяковага абарончага дойлідства.

Агульны выгляд феадальнага замка

Жылыя памяшканні

Галерэі

Данжон Гаспадарчыя 
пабудовы

Байніцы

Унутраны дворык

Уваход

Калодзеж

У 5-м класе на ўроках мастацтва вы пазнаёміліся з архітэктурай феа-
дальных замкаў. Назавіце гэтыя збудаванні. Вылучыце ў іх рысы абарон-
чага дойлідства.

Эпоха Сярэдневякоўя абазначыла новыя акцэнты ў мастацкай куль-
туры. На змену розуму і логіцы Антычнасці ў свет мастацтва Сярэдніх вя-
коў прыйшлі духоўнасць і высокая мараль. Найвышэйшай каштоўнасцю ў 
культурным жыцці прызнавалася хрысціянская вера. Галоўнымі характа-
рыстыкамі мастацтва сталі таямнічасць і містычнасць. 

Пытанні і заданні
1. Назавіце рысы сярэдневяковай культуры, пералічаныя ў табліцы на с. 5. Якія 
з іх вы можаце адзначыць у помніках абарончага дойлідства? Аргументуйце 
свой пункт гледжання.

2. Адным з вядомых помнікаў сярэдневяковай эпохі зʼяўляецца Лонданскі Тáўэр. 
У яго архітэктуры ўвасоблены рысы, уласцівыя феадальным замкам Еўропы, 
і рысы, якія адрозніваюць гэты помнік ад абарончых пабудоў. Разгледзьце 
ілюстрацыю Лонданскага Таўэра на кампакт-дыску. Вылучыце і апішыце вусна 
характэрныя рысы сярэдневяковай замкавай архітэктуры.

3. З замкамі сярэдневяковай эпохі звязана 
вялікая колькасць дзіўных гісторый. Раман-
тычны дух замкаў вабіць сваёй таямнічасцю, 
зачароўвае пышнасцю. Асаблівую цікавасць 
яны выклікалі ў мастакоў-рамантыкаў. Так, 
французскі мастак XIX стагоддзя Каміль 
Каро ў пейзажы «Замак Пʼерфон» стварыў 
адмысловую атмасферу феадальнага зам-
ка. Апішыце гэтую атмасферу. Якія творы 
мастацтва з выявамі сярэдневяковых замкаў 
вы ведаеце? 

Творчая майстэрня
4. Сярэдневяковыя замкі зʼяўляюцца аднымі 
з самых папулярных у турыстаў. Правядзіце 
невялікае даследаванне і падрыхтуйце ту-
рыстычны маршрут, у які будуць уключаны 
3—5 еўрапейскіх замкаў абарончага харак-
тару. Раскажыце пра адметнасці кожнага 
замка, адабранага вамі. 

Каміль Каро. Замак Пʼерфон 
(1850—1865 гг.)

Правообладатель Адукацыя і выхаванне


